
ﬁ@iewe Leser,

noochdeem des 1. Gebabbel-Heftel bei de Leit so gut akumme is, war die
zwatt Ausgab nimmer zu verhinnre. Aus de AGF (Arbeitsgemeinschaft
Flomersheim) hott sich en Arweitsgreis gebild, der die Zuschrifde
durchgeguggt unn ferr gut befunne hott. De Theodor ( = moin Combjuder ) unn
ich hann se dann in Form gebrocht unn illuschdriert. Gedruggt is des Ganze
widder vunn unsere bewaahrte "Hausdruggerei" Klaus Dreher.

Mer hoffen, dalt a desmool widder Beidrddg aus de Bevdlgerung oitreffen,
damit mer weidermache kennen. Abgewwe kenn Se Ehr Zuschrifde bei:

Udo Bohm, Haardtstr. 3, Flomersheim

Rainer Hannemann, Weidstr. 16, Eppstein

Christel Muller, Handelstr. 3, Eppstein

Anton Pollich, Kantstr. 10, Frankenthal

Helge u. Walter Rupp, Freinsheimer Str. 107, Flomersheim

Helga Wirth, Wiesenstr. 1, Flomersheim

Reinhold Wirth, Martin-Luther-Str, 13, Flomersheim.

Jetzt will ich Eich nit langer uffhalde, weil jo mancher gschbannt is uff die
Radseluffleesung vumm letschde Mool. S'hott jo Leit gewwe, die hann des
Réadsel mit uff de Lokus genumme - die hott mer dann schdunnelang nimmi
gsehe, bloos noch fluche here.

Danke ferr die Beidraag unn viel Schbaf !!! Walter giupp

De Vadder schdeed mit seine Dochter in Idalie am Kaatheheisje unn
will e Schiffsfahrkart niwwer nooch Capri. Schdolz will er vor seim
Kind zeiche, wie gut er idalienisch palawere kann:

"Ad - per favore - 44 - uno ticketo ...... ; :

Do kummt’s aus dem Heisje uff palzisch:

"Warum schdrengt er eich dann so aa, saacht’s doch uff deitsch! Ich

wr 10 Johr bei Mercedes in Mannem!!!" Klass Dol /




Rindswiirstchen

ohne Knochen
100 g

Liewer Ruppe-Walder!

Wie isch am Dienschdagowend vum Schaffe hamkumme bin,
hab isch in moim Briefkaschde des wunnerschaiane
Heftsche "Flomerschummer Gebabbel" gfunne unn hab
sofort moi gansi Arwet vergesse unn des Blaadsche
gelese.

"Ei des gibt’'s doch net", hawwisch gedenkt, "was hot
dann do de Ruppe-Walder widder fer e dolli Idee".
Isch bin echt un ehrlisch hegeischdert, des muB ganz
afach beibehalde werre, hawwisch gedenkt. Ganz doll -
ehrlich!!! Zum Feierkreische des Heftel.

Un moin Mann, de Roinhold, hot sich glei hieghockt un
des schwierische Radsel in palzisch gemacht. Des war
e ganz scha haddi NuB - awwer langsam un sicher
hodder se geknackt un sich debai halb dodgelacht. -
Unn isch hab gedenkt, was kannt donn isch mer oifalle
losse fers negschde Heftel. Ich sag glei, daB ischs
abonniere will!

Also, do is jetzt moi Gschichdl:

In de vorische Woch war mers im Kopp net so gut un
isch hab iwwerhaupt k& gudi Laun ghat. Do schlagg
isch am Freidag, ‘s war de zwanischde Oktower, die
"Rhoipalz" uff un guck, wie sichs fer e sparsami
Hausfraa gheert, glei no de Sonderogebote.
Dienschdags unn freidags hann namlich die Metzger,
die wu dere Fleescher-Werbegemoinschaft ogheren, ehr
Ogebote drin schdehe. Unn wie do moin Blick uff die
dridletschd Seit, links owwe, fallt, do war moi
schlechte Laun verflooge. Isch hab misch halwer
dodgelacht. Was do gsschdanne hot, kennder selwer
lese. Zum Beweis liggt de Ausschnidd wvun dere Zeidung
bei. - Unn wann isch’s negschde Mol zum Metzger geh,
will isch immer "Rindswiirstchen ohne Knochen'", net
nur, wann se im Ogebot sinn.

Weiter so, liewer Walder - unn viel GrieB “{[rse] Luiz

































